[bookmark: _GoBack]ჟენევაში ჯანმრთელობის მსოფლიო ორგანიზაციის ხელმძღვანელობით 11-დან 13 ივნისამდე ტარდება მეექვსე საერთაშორისო ტექნიკური შეხვედრა უნივერსალური ჯანდაცვის საკითხებზე. წლევანდელი შეხვედრის მთვარი თემაა პირველადი ჯანდაცვის როლის განსაზღვრა საყოველთაო ჯანდაცვის პროგრამის წარმატებული განხორციელებისთვის. შეხვედრაში მონაწილეობენ 23 ქვეყნის, ასევე დონორი და საერთაშორისო ორგანიზაციების წარმომადგენლები. საქართველოს სახელით შეხვედრაში მონაწილეობენ თამარ გაბუნია, მინისტრის მოადგილე, ქეთევან გოგინაშვილი, პოლიტიკის სამმართველოს უფროსი და ჯანმოს საქართველოს ოფისის წარმომადგენლები სილიუ დომენტე და რუსუდან კლიმიაშვილი. დღეს გამართულ პლენარულ სესიაზე: პირველადი ჯანდაცვა: ახალი სტრატეგიები მოუცველი ჯგუფების მოცვის გაუმჯობესების მიზნით, ქ-ნმა თამარ გაბუნიამ წარმოადგინა პირველადი ჯანდაცვის დონეზე ხარისხის უზრუნველყოფის ინიციატივები და წარმატებული გამოცდილება, რაც ქვეყანას საშუალებას მისცემს უკეთ უპასუხოს მოსახლეობის ჯანდაცვის საჭიროებებს, როგორც გადამდები, ასევე არაგადამდები დაავადებების კუთხით. C ჰეპატიტის, აივ/შიდსისა და ტუბერკულოზის მართვის ინტეგრირებული მოდელის დანერგვა, ფსიქიკური ჯანმრთელობის სათემო სერვისების განვითარება, ქრონიკული დაავადებების მართვისთვის ხარისხიან მედიკამენტებზე ფინანსური ხელმისაწვდომობის უზრუნველყოფა, წარმატებული გამოცდილების რამდენიმე მაგალითია, რასაც სამინისტრო საერთაშიროს პარტნიორების ხელშეწყობით, და პროფესიული და სამოქალაქო საზოგადოების აქტიური ჩართულობით ახორციელებს.  
